
------------------------------------------------------------------------------------------------ 

彼岸吟草-詩詞十首 

< 滬尾寄懷四首并序 > 

 

余雞籠人也，年十八負笈滬尾，五載白駒，甚少歸鄉，每有愁思，幾幾乎坐臥不

寧矣。一日閱罷，午後遘秋雨，緬懷雨都，徒增鄉愁。感於時日，適雨過，乃遊

江畔一覽清新。登紅樓望遠，有仲宣樓之慨。唏噓一聲向長天，伴鴻雁飛去。愁

思如此，未覺已至情人塔、情人橋，哀哀！ 依舊無人得訴，遂作四首，聊以遣

興。 

 

其一：< 江畔倚欄 > 

雨過浮雲望不窮，岸前八里付迷濛。 

蒼山碧樹微風襲，重靄孤鴻一色同。 

夢續鄉關身是客，人依水檻事成空。 

長堤不見新鮮事，曛日煙波老釣翁。 

 

其二：< 紅樓懷遠 > 

獨倚紅樓一望秋，西風瑟瑟更添愁。 

可堪舊燕常縈夢，卻道平生不繫舟。 

曛日始終歸淡水，寒霜多少老清眸。 

君應笑我痴愚甚，錯認征帆是自由。  

 

其三：< 塔上偶感 > 

不勝高塔晚風寒，俯瞰塵寰燈火闌。 

壯歲多情猶灑脫，流光無奈已顢頇。 

生涯羈旅身如寄，世事蹉跎夢未殘。 

記取冰心明鏡水，當年夜語起微瀾。 

 

其四：< 過橋夜望 > 

凝望繁華幾度新，浮生點滴恐非真。 

憑欄橋上多愁夜，照水堤邊不寐人。 



歲月消磨侵額髮，風濤繚繞過湄濱。 

紅塵熙攘貪歡客，一晌誰非夢裏身？ 

 

 

< 偶過植物園 > 

徘徊苑裡覺春長，倚樹藤蘿臥向陽 

老眼幾望雙雁影，東風不負滿林香 

蝶飛有幸耽詩句，蜂散無心過水塘 

流轉花間待君折，紅英似錦自芬芳 

註：頷連出句「望」字平讀 

 

< 與友縱飲 > 

何處追談此佳趣，入眸景物盡漩渦 

千般思緒催人醉，一縷醇香使我歌 

無奈人情總翻覆，祇知時日太蹉跎 

席間酒淡匆匆話，料是閒談已不多 

 

〈遊故宮憶國共內戰〉 

亂事民哀幾戰頻。昔時國土屬人臣。 

刀弓千古爭王霸，水火雙方隔岸濱。 

相鬥短兵終告結，倖存瑰寶罔沈淪。 

改朝未必江山換，留得故宮傳世珍。 

 

〈乘坐台鐵有感〉 

將至寒冬欲盡年，辛勤誰又見猶憐。 

夢回窗外風光換，客正途中南北穿。  

稍憩無時停日月，難安如我坐針氈。  

卑躬下氣何人問，勞頓惟求一片天。 

註：偶乘台鐵，所見之人無不繁忙、形色忡忡，故而有感以記之。 

 

〈重到忘憂谷〉 

水映騷人心上秋。扁舟堪載幾多愁？ 

孤身重赴舊遊地，猶記忘憂能忘憂。 

 

〈滿庭芳‧金陵觀梅〉 



上片 

中仄平平，中平中仄，中平中仄平韻。中平中仄，中仄仄平韻。 

中仄中平中仄，中中仄、中仄平韻。中平仄，中平中仄，中仄仄平韻。 

 

下片 

中 平 平 仄 仄 ， 中 平 中 仄 ， 中 仄 平 韻 。 仄 中 中 ， 中 平 中 仄 平 韻 。 

中仄中平中仄，中中仄、中仄平韻。平平仄，中平中仄，中仄仄平韻。 

  

 

 

一片冰心，一絲殘照，花魁獨立黃昏。西窗看了，冬雪正紛紛。 

料是冰肌猶白，這次第、如許無痕。見疏影，清芳暗送，香積又誰聞？ 

 

朔 風 吹 拂 處 ， 故 教 搖 葉 ， 可 是 留 人 ？ 恥 爭 豔 ， 一 生 淡 泊 惟 君 。 

六出飛花猶降，都賦予，片片銷魂。依稀夢，素心暗結，依舊背微曛。 

 


